
 
 KATHY HOCHULگورنر   7/29/ 2023 فوری ریلیز کے لیے:

 
 

کو دوبارہ کھولنے   28Nکی جانب سے تباہ کن بارشوں کے بعد ہیملٹن کاؤنٹی میں ریاستی روٹ  HOCHULگورنر 
  کا اعلان

  
لانگ لیک ٹاؤن میں فشنگ بروک کے مقام پر عارضی پلُ کے ذریعے ایڈیرونڈیک کے علاقے کی جانب اہم سفری  

  راستے پر ٹریفک کی بحالی میں سہولت فراہم ہوتی ہے
  

 ریاست نیو یارک محکمہ آمد و رفت کی جانب سے پلُ کی مستقل تبدیلی کے ڈیزائن کا تیزتر عمل جاری  
  
  

کو جولائی  28Nنے آج اعلان کیا ہے کہ لانگ لیک ٹاؤن، ہیملٹن کاؤنٹی میں ریاستی روٹ  Kathy Hochulگورنر 
کے آغاز میں بالائی ریاست نیو یارک میں ہونے والی تباہ کن بارشوں کے بعد دوبارہ کھول دیا گیا ہے۔ فشنگ بروک  

میں ایک عارضی پلُ کو محض تین ہفتوں کے اندر تعمیر کیا گیا تھا، جس سے ایڈیرونڈیک کے علاقے کو جانے والے 
میل طویل متبادل راستہ اختیار کرنے کی   80یں مدد ملتی ہے اور اہم سفری راستے پر ٹریفک کی محفوظ بحالی م

ضرورت سے چھٹکارا حاصل ہوتا ہے۔ ابتداءً، سڑک ایک لین تک محدود رہے گی جس میں رواں موسمِ گرما کے 
اواخر میں عارضی پلُ کو ایک نئی ترتیب میں منتقل کرنے سے قبل عارضی سگنلز سے کنٹرول کردہ ٹریفک کی  

وانی جاری رہے گی، جس سے دو لینز کے ذریعے سفر اور نئے، مستقل پلُ کی تعمیر ممکن ہو گی۔ ریاستی  متبادل ر
محکمہ آمد و رفت کے انجینیئرز نے طوفان کے دوران اصل اسٹرکچر کے تباہ کن نقصان اٹھانے کے بعد نئے پلُ کے  

  ڈیزائن اور تعمیر کا عمل تیز کر دیا ہے۔
  

قدرت کی طرف سے نیو یارک کے شہریوں پر بڑی آفت ٹوٹی، تاہم تباہ کن بارشوں اور  "رواں ماہ کے آغاز میں
سیلابوں سے ہماری بحالی کا عمل مکمل انداز میں جاری ہے اور اس سلسلے میں ہم اہم پیش رفت کر رہے ہیں،"  

نے کے سلسلے میں کو دوبارہ کھول 28N"آج کے دن، ہم ہیملٹن کاؤنٹی میں ریاستی روٹ  نے کہا۔ Hochulگورنر 
ایک اور بڑی پیش رفت کر رہے ہیں، جو کہ شمالی ملک میں رہائشیوں کے لیے ایک اہم راستے سے مربوط کرتے  

ایڈیرونڈیک کے حسین علاقے کو سیاحوں کے لیے ایک بار پھر سے قابل رسائی بناتا ہے، اور گرمی کے بقیہ ہوئے 
  کاروباری اداروں اور سیاحت کو فروغ دیتا ہے۔" موسم میں مقامی 

  
نیو یارک بھر کی ان سڑکوں میں سے ہے جو رواں ماہ کے آغاز میں ریاست کو متاثر کرنے والے   28Nریاستی روٹ 

جولائی تک، مڈ ہڈسن کے علاقے کے بعض  10جولائی سے  9شدید موسمی حالات سے بڑے نقصان کا شکار ہوئیں۔ 
چ سے زائد جبکہ فنگر لیکس علاقے کی اونٹاریو کاؤنٹی میں پانچ انچ سے زائد بارش ہونے کی  حصوں میں آٹھ ان

جولائی تک، شمالی ملک کے کچھ حصوں میں مختصر وقت میں کئی  11جولائی سے  10اطلاعات موصول ہوئیں۔ 
قوں میں بنیادی ڈھانچے کو  انچ بارش ہوئی جس کی وجہ سے تباہ کن سیلاب آیا، سڑکیں بند ہوئیں اور تمام متاثرہ علا

  نقصان پہنچا۔
  

ہنگامی امدادی کارروائیوں کا ساز  نے ریاستی ایجنسیوں کو ہدایت کی تھی کہ وہ  Hochulاس طوفان سے قبل، گورنر 
اور موسمی اثرات کی نگرانی کرنے اور مدد کی درخواستوں پر اقدام کرنے کے لئے مقامی  و سامان تیار کر لیں

متاثرہ   حکومتوں کے ساتھ مسلسل رابطے میں رہیں۔ جیسے جیسے طوفان پوری ریاست میں آگے بڑھتا گیا، گورنر

بھیجتی رہیں، جس میں محکمہ ٹرانسپورٹیشن کا اضافی عملہ بھی شامل تھا  آفات سے نمٹنے والے وسائلعلاقوں میں 
  جنہوں نے ریاستی شاہراہوں اور پلوں کو جلد از جلد کھولنے کے لئے بہت محنت سے کام کیا۔ 

  
، کاؤنٹی اور مقامی میونسپل عملہ جات اور کانٹریکٹرز بلیو ماؤنٹین جھیل سے لانگ  NYSDOTطوفان کے پیشِ نظر، 

کی مرمت اور   30اور لانگ لیک سے فرینکلن کاؤنٹی لائن تک ریاستی روٹ   28N/30لیک جھیل تک ریاستی روٹ 
و کہ لانگ لیک کی ج –بحالی کی خاطر شب و روز کام کرتے رہے ہیں۔ تاہم، فشنگ بروک کے اوپر تعمیر شدہ پلُ 

اسے شدید نقصان پہنچا  –مشرقی جانب تقریباً ساڑھے چار میل اور نیو کومب ٹاؤن کی مغربی جانب چھ میل طویل ہے 
نے فوری طور پر ایک عارضی، معیاری، اسٹیل پینل کے حامل ایسے پلُ  NYSDOTاور یہ مرمت کے قابل نہ رہا۔ 

فٹ ہے اور یہ مستقل متبادل کی تعمیر تک فعال    24فٹ اور چوڑائی  100کی تنصیب پر کام شروع کیا جس کی لمبائی 
کے پلُ کی مغربی جانب ان حصوں پر بھی نکاسئ آب اور گزرگاہوں کی مرمت کا کام  28Nریاستی روٹ  رہے گا۔

جاری ہے، جو طوفان سے متاثر ہوئے۔ موٹر گاڑیاں چلانے والوں کو اس علاقے سے گزرتے وقت احتیاطی تدابیر  
   اختیار کرنے کی تاکید کی گئی ہے۔

  
، "طوفان کے پیشِ نظر لانگ لیک  نے کہا Marie Therese Dominguezریاستی محکمہ آمد و رفت کی کمشنر 

اور اردگرد کی کمیونٹیز میں اپنے دورے کے دوران، میری ملاقات کمیونٹی کے ان متعدد افراد سے ہوئی، جن میں  
سے کئی سڑک کے نیٹ ورک کی جلد سے جلد بحالی میں ہمارے ساتھ کارروائیوں میں مصروفِ عمل تھے۔ ریاست 

کو کھڑا کرنے اور لانگ لیک اور نیو کومب کے درمیان واقع کمیونٹیز کے   نے اس عارضی پلُ DOTنیو یارک کے 
معمولات جاری رکھنے، ان کی بحالی اور ان کے درمیان رابطوں کے سلسلے میں نہایت جانفشانی سے کام کیا ہے۔ 

یل ہونے تک اپنی  لانگ لیک اور اس کے رہائشی امپائر سٹیٹ کے حقیقی قابلِ قدر لوگ ہیں اور ہم پلُ کے مستقلاً تبد
کی قیادت  Hochulکوششیں جاری رکھیں گے۔ اس شدید موسمی صورتِ حال کے تمام عرصے کے دوران میں گورنر 

اور اپنی مخلص ٹیم کی تہہِ دل سے شکرگزار ہوں جنہوں نے سڑکوں کی بحالی اور اس عارضی پلُ کو دستیاب بنانے 
  تکمیل کو پہنچنے تک کوششوں کا سلسلہ جاری رکھیں گے۔"  کے لیے شب و روز کام کیا اور جو اس کام کے پایۂ

   
###  

